
						विकिस्रोत से

					

					


					
					
					यह पृष्ठ अभी शोधित नहीं है।
पाँचवें (चूसा) पैग़म्बर
यह'पेनीरीडिंग क्लब में पढ़ा गया लेख है, जो बाद में हरिश्चन्द्र मैगजीन १५
दिसम्बर सन् १८७३ के अंक में छपा भी।
सं.
लोगो दौड़ौ, मैं पाँचवाँ पैग़म्बर हूँ, दाऊद, ईसा, मूसा, मुहम्मद ये चार हो चुके । मेरा नाम चूसा पैगम्बर
है, मैं विधवा के गर्भ से जनमा हूँ और ईश्वर अर्थात् खुदा की ओर से तुम्हारे पास आया हूँ इससे मुझ पर ईमान
लाओ नहीं तो ईश्वर के कोप में पड़ोगे ।
मुझ को पृथ्वी पर आए बहुत दिन हुए पर अब तक भगवान का हुक्म नहीं था इससे मैं कुछ नहीं
बोला, बोलना क्या बल्कि जानवर बना घात लगाए फिरता था और मेरा नाम लोगों ने ह्रश, बंदर, लंका की
सैना और म्लेच्छ रक्खा था पर अब मैं उन्हीं लोगों का गुरु हूँ क्योंकि ईश्वर की आज्ञा ऐसी है इससे लोगो
ईमान लाओ।
जैसे मुहम्मदादि के अनेक नाम थे वैसे ही मेरे' तीन नाम हैं, मुख्य चूसा पैगम्बर, दूसरा डबल' और
तीसरा सुफैद और पूरा नाम मेरा श्रीमान् आनरेबल हज़रत डबल सफेद चूसा अलैहुस्सलाम पैगम्बर आखिर
कुन जमा है।
मुझको कोहचूर पर खुदा ने जल्वा दिखाया और हुकुम दिया कि मैं पैगम्बर किया तुझ को तू लोगों को
ईमान में ला, दाऊद ने बेला बजा के मुझे पाया तू हारमोनियम बजावैगा, मूसा ने मेरी खुदाई रौशनी से कोहातूर
जलाया तू आप अपनी रौशनी से जमाने को जला कर काला करेगा, ईसा मर के जिया था तू मरा हुआ जीता
रहैगा, मुहम्मद ने चाँद को बीच में से काटा तू चाँद का कलंक मिटा अपना टीका बनावैगा ।
(खुदा कहता है) देख मूर्तिपूजन अर्थात बुतपरस्ती को ज़माने से उठा देना क्योंकि मैंने हाफ सिविलाइज्ड
किया दुनिया को पूरा तुझको ; जो शराब सब पैगम्बरों पर हराम थी मैंने हलाल किया तेरे पर, बल्कि तेरे
मजहब की निशानी है जो तेरे आसमान पर आने के बाद रूए जमीन पर कायम रहेगी क्योंकि "यद्यपि तेरा
राज्य सर्वदा न रहैगा पर यह मत यहाँ सर्वदा दृढ़ रहैगा" ।
(खुदा कहता है) मैंने हलाल किया तुझपर गऊ, सूअर, मेंढ़क कुत्ता वगैरह सब जानवर जो कि हराम
है ; मैने हलाल किया तुझपर, अपने मज़हब के वास्ते भूठ बोलना और हुकुम दिया तुझ को औरतों की इज्जत
करने और उनको अपने बराबर हिस्सा देने की बल्कि यारों के संग जाने की ; और सिवाय पब्लिक प्लेसों के
कोहेचूर पर जहाँ मैंने जलवा दिखाया तुझको तीन आरामगाह' फरिश्तों से बनवाकर तुझे बख्शी और तुझपर
हलाल की जिन तीनों का नाम कुर्सी, मुर्सी, और दगली है।
(खुदा कहता है) देख, खबरदार, मुँह वगैरह किसी बदन को साफ न रखना नहीं तो तुझे शैतान बहका
देंगे, लिबास सियाह हमेशा पहिरना और मेरी याद में सिर खुला रखना ।
मैं ख़ुदा के इन हुक्मों को मानकर तुम्हारे पास आया हूँ, मेरा कहा मानो और ईमान लाओ मैं खुदा का
प्यारा पुत्र, माशूक, जोरू, नायब नहीं हूँ बल्कि खुदा का दूसरा हूँ ? वह इज्जत किसी पैगम्बर को नहीं मिली
थी।
लोगो ! मेरा कहा मानो खुदा मुझसे डरता है क्योंकि मैं प्रच्छन्न नास्तिक हूँ पर पैगम्बरिन के डर से
आस्तिक हो गया हूँ इससे खुदा को हमेश : हमारी दलीलों से अपने उड़ जाने का डर रहता है तो जब खुदा मुझ
१. दूना २. प्रणाम है जिसको ३. संसार का अंत करनेवाला ४. जन साधारण के स्थानों
HOE
५. सुखस्थान

		 इस पृष्ठ का पिछला बदलाव २ अक्टूबर २०२० को ०३:४९ बजे हुआ था।

		गोपनीयता नीति
	विकिस्रोत के बारे में
	अस्वीकरण
	Code of Conduct
	विकासक
	सांख्यिकी
	कुकी का वर्णन
	मोबाइल दृश्य



		[image: Wikimedia Foundation]
	[image: Powered by MediaWiki]





		

	
 

 

		
		

सामग्री की सीमित चौड़ाई को टॉगल करें







